
ILITSERSUUT 
 

 

Illoqarfiup ilaanut pilersaarummi nunaminertat, illut nutaat, pisuinnaat aqqutaat, aqqu-
sernit il.il. qanoq atorneqassanersut, inissinneqassanersut aammalu immikkoortup aala-
jangersimasup iluani qanoq iluseqassanersut aalajangersarneqartarput. 

Illoqarfiup ilaanut pilersaarut nassuiaatitaqarpoq aammalu illoqarfiup ilaanut pilersaa-
rummut aalajangersagartaqarluni. 

Nassuiaatini illoqarfiup ilaanut pilersaarutip siunertaa anguniagaalu naatsumik oqalut-
tuarineqartarput, illoqarfiup ilaanut pilersaarusiorfiusumi eqqaanilu pioreersut aammalu 
illoqarfiup ilaanut pilersaarut pilersaarutinut allanut qanoq attuumassuteqarnersoq. 

Illoqarfiup ilaanut pilersaarusiorfiusumi aalajangersakkat atuuttussaviupput.  

Nunaminertanik atuisarneq pillugu Inatsisartut peqqussutaat nr. 6, 19. december 1986-
imeersoq, Inatsisartut peqqussutaanni nr. 1, 18. juni 1987-meersukkut allan-
ngortinneqartoq, aamma nunaminertamik atuisarneq pilersaarusiortarnerlu pillugit Na-
lunaarut nr. 23, 18. november 1992-imeersoq malillugit kommunalbestyrelse illoqarfiup 
ilaanut pilersaarusiortussaatitaavoq: 

 Kommunip pilersaarusiornerata piviusunngortinneqarnissaa qulakkeerniassallugu 
pisariaqartinneqarpat. 

 Angisuumik illuliassaq, atortulersuutit imaluunniit nunaminertamik tunniussinerit 
aallartinneqartinnagit. 

 
Illoqarfiup ilaanut pilersaarusiortussaatitaanerup siunertaraa pilersaarusiornermi anner-
tunerusumik ataqatigiissaarisoqarnissaa innuttaasullu peqataatinneqarnissaat. 

Taamaattumik illoqarfiup ilaanut pilersaarut sivikinnerpaamik sapaatip akunnerini arfi-
nilinni tamanut saqqummiunneqassaaq. Taamaalereerpat kommunalbestyrelsip akerli-
liissutaasinnaasut allannguutissatullu siunnersuutaasinnaasut naliliiffigissavai, pilersaa-
rut inaarutaasumik akuersissutigineqartinnagu. 

Illoqarfiup ilaanut pilersaarutip inatsisitigut atuuffii illoqarfiup ilaanut pilersaarummi 
erseqqissumik allaaserineqarput. 

NASSUIAAT 

Illoqarfiup ilaanut pilersaarummut siun-
nersuutip tunuliaqutaa 
Nuup Kommuneata kissaatigaa arsaattarfeqar-
fimmi paaqqinnittarfimmik sanasoqassasoq 
Inussivimmut attuumassutilimmik. 

Tamanna ilutigalugu piffissap ilaani Peqqin-
nissaqarfik Sanap avannaa´tungaani inissialio-
rusuppoq taamaattumillu peqatigiiffiit arlallit 
Peqqinnissaqarfiup barakkiutitoqaaniittut i-
ngerlatatik sumiiffimmut allamut nuuttaria-
qassavaat. 

Kommunip takornariaqarnerup siuarsarnis-
saanik suliaqarneranut tunngatillugu Nuup 
illoqarfiata ilaani unnuisarfimmik pisariaqar-
titsisoqarpoq. Unnuisarfik tassungaluunniit 
assingusoq Arsaattarfeqarfimmut iluaqutaa-
sumik inissinneqarsinnaavoq. 

Illoqarfiup ilaanut pilersaarutip 1D4-2 qulak-
kiissavaa, peqatigiiffiit klubbillu illuutaat Ar-
saattarfeqarfimmi sanaartorneqarsinnaan-
ngornissaat. Taamaalilluni illoqarfiup ilaanut 
pilersaarutikkut paaqqinnittarfiliornissamut 
sanaartorfimmik ataatsimik kiisalu paaqqin-
nittarfinnik, takornariaqarnermik suliaqartut 
peqatigiiffiillu illuliornissaannut sanaartorfiit 
marluk tunniunneqarput. 

Paaqqinnittarfimmik sananikkut peqatigiiffiil-
lu klubbiisa illutassaannik sananerup saniati-
gut naleqqussaanissap saniatigut illoqarfiup 
ilaanut pilersaarutikkut qulakkeerniarneqar-
poq Inussiviup allineqarsinnaanera maanna-
mut pilersaarutaasuni periarfissat naapertorlu-
git. 

Illoqarfiup ilaanut pilersaarummut siunner-
suut manna Kommunimut pilersaarummut 
tapiliussamut 31-mut, Nuuk 1993-2005 
Kommunimut pilersaarummut attuumassute-
qartillugu suliarineqarpoq. 

Illoqarfiup ilaanut pilersaaruteqarfiusumi 
killiliussat 
Illoqarfiup ilaanut pilersaaruteqarfik avanna-
mut Naalakkap Qaqqaanut, kujam-
mut´kimmut Inspektørbakkenimi najugaqar-

fimmut kangimullu Kissarneqqortuunngua-
mut killeqarfeqarpoq. 

Pissutsit pioreersut 
Sumiiffik ullumikkut arsaattarfeqarfittut ator-
neqarpoq. Illoqarfiup ilaanut pilersaaruteqar-
fiup iluaniippoq Inussivik (B-3333), taannalu 
timersornikkut nipilersornikkullu aaqqissuus-
sinernut, inuussutissarsiutinik nittarsaassiner-
nut, saqqummersitsinernut, isiginnaartitsiner-
nut kiisalu TV-mut immiussinernut annertu-
nerusunut immiussisarfittut atorneqarpoq. 
Tamatuma saniatigut Sankt Georg´s Gildep 
illuutaa B-1223 kiisalu biilinut inissiisarfiit 
arlallit, sungiusartarfik pinnguartarfillu su-
miiffimmiipput. 
Sumiiffik 4,9 ha-isut annertutigaaq. 

Sanaartukkat  
Illoqarfiup ilaanut pilersaarummi sumiiffimmi 
sanartukkat nutaat portunerpaaffimmikkut 
aappaa affaq – marlunnik quleriiussasut – 
Inussivik kisimi pinnani - aalajangersarneqar-
poq. 

Sanaartukkat nutaat silataat qisuussapput qa-
liaallu qernertumik qalissialersugaassallutik. 

Aqquserngit biilinullu inissiisarneq 
Kissarneqqortuunnguamit sumiiffimmut aq-
qusineqassaaq aammalu Inspektørbakkenimiit 
annikinnerusumik aqqusineqassalluni. 

Sumiiffimmi isiginnaarianut kiisalu Inussi-
vimmut, peqatigiiffinnut klubbinullu tunnga-
tillugu qaaqqusanut/tikeraanut biilinut inissii-
sarfiliortoqassaaq. 

Pilersaarusianut allanut tunngatillugu inis-
sisimanera 

Kommunimut pilersaarut 
Illoqarfiup ilaanut pilersaarusiorfik kommu-
nimut pilersaarummut tapiliussamut 31-miit 
Kommunimut pilersaarummut, Nuuk 1993-
2005, Immikkoortoq killiliussamut, 1D4, Ar-
saattarfeqarfik, ilaatinneqarpoq. 

Immikkoortoq killiliussaq 1D4 
Immikkoortumik killiliussamik, 1D4, Arsaat-
tarfeqarfik, atuinermi sumiiffiup sanaartorfi-
gineqannginnissaa aammalu sukisaarsartarfit-
tut anginerusutut, timersortarfittut arsaattarfi-
littut, sungiusartarfittut, peqatigiiffinnit, anga-
laartunut akunnittarfik sukisaarsartarfittullu 
atorneqartussanngorlugu aalajangersarneqar-
poq. 

 

 
Immikkoortoq killiliussaq 1D4 

Illoqarfiup ilaanut pilersaarummik atuuttumik 
atorunnaarsitsineq 
Illoqarfiup ilaanut pilersaarusiorfigineqartoq 
illoqarfiup ilaanut pilersaarummut, 1D4, 
atuuttumut ilaatineqarpoq tassanilu sumiif-
fimmi Inussiviliortoqarsinnaaneranik periar-
fissiisoqarpoq. 

Illoqarfiup ilaanut pilersaarummi, 1D4, aala-
jangersakkat illoqarfiup ilaanut pilersaarum-
mut matumunnga ilanngunneqarput. Illoqar-
fiup ilaanut pilersaarummik, 1D4-2, inaaru-
taasumik akuersinikkut illoqarfiup ilaanut 
pilersaarut 1D4 atorunnaarsinneqarpoq. 

Teknikkimut tunngasut 
Kuuffissuit kiisalu erngup innaallagissallu 
aqqutaat nunap iluatigoortinneqassapput. 

Kuuffissualersorneq 
Imikoq pisortat kuuffissuataatigoortillugu 
kuutsinneqassaaq. Nutaanik sanaartornermi 
taamaattumik illuliarineqartut pisortat kuuf-
fissuitigut attaveqartinneqassapput. Nunap 
qaavata ernga, tassunga ilanngullugu illut 
qaliaanit imeq kuuttoq, kuuffissuakkoortinne-
qassanngilaq sumiiffimmili sanaartukkanut 
allanut, pisuinnaalluunniit aqqutaannut, aqqu-
sinernut nunaminertanullu sanaartorfigine-
qanngitsunut akornutaatinnagu kussiorlugu 
allamut kuutsinneqassalluni.  

Eqqaavilerineq 
Malittarisassat sukkulluunniit atuuttut malil-
lugit sumiiffik Nuup Kommuneata eqqaavile-
rineranut ilaatinneqassaaq. 

INATSISITIGUT SUNNIUTIT 
Illoqarfiup ilaanut pilersaarutip sumiiffimmi 
siunissami ineriartornissaq aalajangersaaffi-
gaa. Taamaattumik taamaallaat allannguute-
qartoqaraangat, pilersaarummi aalajangersak-
kat atuutilertassapput. Siusinnerusukkut akue-
risaasumik atuutsitsineq maannamisut atuu-
tiinnarsinnaavoq – aamma kingusinnerusuk-
kut piginnittut nikissagaluarpata. 

Inaarutaasumik inatsisitigut sunniutit 
Illoqarfiup ilaanut pilersaarut kommunal-
bestyrelsimit inaarutaasumik akuersissutigi-
neqarpat tamanullu saqqummiunneqarpat nu-
naminertat, illuutit atortullu illoqarfiup ilaanut 
pilersaarummut ilaatinneqartut illoqarfiup 
ilaanut pilersaarummi aalajangersakkanut 
naapertuuttumik taamaallaat atorneqarlutillu 
sanaartorneqarsinnaapput. 

Taamaattorli pisuni assigiinngitsuni allan-
nguutini annikitsuni immikkut akuersissute-
qartoqarsinnaavoq. Annertunerusunik allan-
nguuteqartoqassappat allatut ajornartumik 
nutaamik illoqarfiup ilaanut pilersaarusiorto-
qartariaqarpoq. 

Illoqarfiup ilaanut pilersaarut pigineqarmat 
imaanngilaq nunaminertat, illuutit atortullu 
pilersaarummiittut pilersinneqassasut. 

Maannakkut nunaminertanik, illuutinik ator-
tunillu unioqqutitsinngitsumik atuineq inger-
laannarsinnaavoq. Tassa ilaatigut imaappoq 
manna tikillugu nunaminertanik, illuutinik 
atortunillu unioqqutitsinngitsumik atuineq 
ingerlaannarsinnaasoq, akerlianilli assersuuti-
galugu sanaartukkanik nutaanik allannguilluni 
atuineq sanaartornerluunniit illoqarfiup ilaa-
nut pilersaarummut naapertuutissanngit-
soq/akerliussanngitsoq. 

Oqallinneq akuersinerlu 

Illoqarfiup ilaanut pilersaarummut siunner-
suut, 1D4-2, Arsaattarfeqarfik, piffissami 9. 
marts 2005-imiit 20. april 2005-imut tamanut 
oqallisigisassanngorlugu saqqummiunneqar-
nikuuvoq. 

Piffissami oqalliffiusussami siunnersuummut 
akerliussutinik oqaaseqaatinillu arfineq mar-
lunnik tigusaqarpugut. 

Illoqarfiup ilaanut pilersaarut 1D4-2, Arsaat-
tarfeqarfik Kommunalbestyrelsimit inaarutaa-
sumik akuersissutigineqarpoq ataatsimiin-
nermi ulloq 20. juni 2005-imi imaattunik al-
lan-nguuteqartillugu: 

Sanaartorfissaq B annikillisinneqassaaq 7,5 
meterinik kangiata siornatigut kimmullu 20 
meterinik allineqassalluni. Taamasilluni sa-
naartorfissaq C2 annertoqataanik millineqas-
saaq. 

Nunaminertaq annertunerpaaq sanaartorfiusoq 
sanaartorfissami B-miittoq allanngortinneqas-
saaq 900 m2-nut aammalu sanaatorfissami C-
mi nunaminertaq sanaartorfiusussaq allan-
ngortinneqassaaq 600 m2-mut. 

Tamakku saniatigut annikitsunik allanneqar-
nera aaqqissuussinikkut allannguuteqartinne-
qarpoq. 

Illoqarfiup ilaanut pilersaarummut siunner-
suutit uani atuarneqarsinnaapput: 
www.nuuk.gl imaluunniit Nunatta Atuagaate-
qarfiani, kommunip saaffiginnittarfiani ima-
luunniit Teknikkimut Avatangiisinullu Inger-
latsivimmut saaffiginninnikkut, oqarasuaat 34 
74 30, pissarsarineqarsinnaapput. 

 

 

*** 

AALAJANGERSAKKAT 
Matumuuna kommunalbestyrelsip nunaminer-
tanik atuineq pilersaarusiornerlu pillugit Inat-
sisartut peqqussutaat nr. 6, 19. december 
1986-imeersoq, Inatsisartut peqqussutaannik 
nr. 1, 18. juni 1987-imeersumit allanngortin-
neqartoq kiisalu kingusinnersukkut nunami-
nertanik atuineq pilersaarusiornerlu pillugit 
Nalunaarut nr. 23, 18. november 1992-
imeersukkut allanngortinneqartoq naapertor-
lugit aalajangersakkat tullinnguuttut makku 
aalajangersarpai. 

§ 1 Illoqarfiup ilaanut pilersaarutip siu-
nertai 

1.1 Illoqarfiup ilaanut pilersaarutip siunertai 
tassaapput: 

Nuup Kommuneata sumiiffimmi pisor-
tat illuutaannik sanaartornissamut pe-
riarfissat qulakkiissallugit; 

Sumiiffimmi peqatigiiffiit klubbillu il-
luutaannik sanaartornissamut periarfis-
sat qulakkiissallugit; 

Sumiiffimmi unnuisarfimmik sananis-
samut periarfissaq qulakkiissallugu; 

Inussiviup allineqarnissaanut periarfis-
saq qulakkiissallugu. 

Nuummi timersornikkut, eqqumiitsu-
liornikkut, peqatigiiffinnit sunngiffim-
milu, ataatsimeersuarnissanut assigi-
saannillu aaqqissuussinissanut periarfis-
sanik pilersitsinissaq periarfississallugit;  

§ 2 Illoqarfiup ilaanut pilersaarusiorfik  

2.1 Illoqarfiup ilaanut pilersaarusiorfik 
ilanngussaq nr. 1-imi takutinneqartutut 
killilersugaavoq. 

§ 3 Atuineq 

3.1  Sumiiffik sanaartorfigeqqusaanngitsutut 
sunngiffimmilu atortunik anginernik 
peqartussanngorlugu kiisalu pisortat su-
liffeqarfiutaannik, angalaartunut akunnit-
tarfik, klubbit peqatigiiffiillu illuutaannik 

sanaartornissamut atorneqartussanngor-
lugu aalajangersaaffigineqarpoq. 

3.1 Tamatuma saniatigut sanaartorfiup A-p 
iluani timersornermut kulturikkullu 
aaqqissuussisarnissanut kiisalu inuussu-
tissarsiutinik nittarsaanissanut, saq-
qummersitsisarnissanut atorneqartussa-
mik aammalu TV-kkut immiussinernut 
annertunerusunut studiatut assigisaattul-
lu atorneqartussamik Inussiviliortoqar-
sinnaavoq. 

3.2 Sanaartorfiit B-p aamma C-p iluini pi-
sortat suliffeqarfiutissaannik, takornia-
rianut peqatigiiffinnullu siunertaqartu-
nik sanaartortoqarsinnaavoq. Sanaartor-
fik B kommunep suliffeqarfiutaannik 
sananissamut inniminnigaavoq. 

3.3 Sanaartorfiup D-p iluani peqatigiiffe-
qarnermut siunertaqartunik sanaartorto-
qarsinnaavoq. Sanaartorfik D spejderit 
peqatigiiffiannut tunngatinneqarneru-
voq. 

3.4 Sumiiffimmi nunaminertat sanaartorfi-
gineqanngitsut biilinut inissiisarfinnut, 
arsaattarfinnut pinnguartarfinnullu ator-
neqarsinnaapput.  

3.5 Illoqarfiup ilaanut pilersaaruteqarfiusu-
mi sumiiffimmut teknikkikkut pilersui-
nermut atortunik sanasoqarsinnaavoq, 
tamakku sanaartukkat annertussusaasa 
isikkuisalu sanaartugaareersunut naleq-
qussarneqassappata. 

§ 4 Aqquserngit pisuinnaallu aqqutaan-
 nut tunngasut 

4.1 Ilanngussami nr. 2-mi takutinneqartutut 
Kissarneqqortuunnguaq-imiit Inspek-
tørbakkenimiillu taamaallaat biilit su-
miiffimmukarsinnaassapput. 

4.2 Ilanngussami nr. 2-mi takutinneqartumi 
periutsit naapertorlugit illoqarfiup ilaa-
nut pilersaaruteqarfiusup iluani aqqu-
siorniortoqarlunilu pisuinnarnut aqqu-
siortoqarsinnaavoq.  

Tunngaviatigut aqquserngit nutaat aq-
quserngup sinaa ilanngullugu miiterinik 
tallimanik silissuseqassapput, sinai 
ilanngunnagit. Kissarneqqortuunnguup 
Imeqarfiup tungaanut tallineqarnerani 
Kissarneqqortuunnguaq aqquserngup 
sinaa ilanngullugu aqquserngullu il-
lua´tungaani pisuinnaat aqqutitalerlugu 
miiterinik arfineq´marlunnik silissuse-
qassaaq. 

4.3 Ilanngussami nr. 2-mi takutinneqartumi 
periutsit naapertorlugit nutaanik biilinut 
inissiisarfiliortoqassaaq. 

§ 5 Sanaartukkat annertussusaat inissin-
 neqarnerallu 

5.1 Ilanngussami nr. 1-imi takutinneqartu-
tut sanaartorfinni A-mi, B-mi, C-mi D-
milu taamaallaat nutaanik sanaartorto-
qarsinnaavoq.  

5.2 Sanaartorfimmi A-mi sanaartukkat an-
nertussusaasa 14.600 m2-it sinnissann-
gilaat. 

5.3 Sanaartorfimmi A-mi sanaartukkat nu-
taat Timersortarfissuup pioreersup por-
toqataanik nunamiit meterinik 22-nik 
portoqaserlugu taamaallaat nutaamik 
sanaartortoqarsinnaavoq. 

5.4 Sanaartorfinni B-mi C-milu sanaartuk-
kat nutaat portunerpaaffimmikkut mar-
lunnik quleriiussapput. 

5.5 Sanaartorfimmi D-mi sanaartukkat nu-
taat portunerpaaffimmikkut aappaa af-
farmik quleriiussapput. 

5.6 Sanaartorfimmi B-mi sanaartukkat an-
nertussusaasa 900 m2-it sinnissanngi-
laat. 

5.7 Sanaartorfimmi C1-mi sanaartukkat 
annertussusaasa 1100 m2-it sinnissann-
gilaat. 

5.8 Sanaartorfimmi C2-mi sanaartukkat 
annertussusaasa 600 m²-it sinnissaann-
gilaat. 

5.9 Sanaartorfimmi D-mi sanaartugaareer-
suni alliliinermi 250 m2-it annertuner-
paaffiussapput. 

§ 6 Sanaartukkap silataata isikkua 

6.1 Inussiviup allineqarnerani (B-3333) 
sanaartukkap nutaap – atortutigut titar-
tarneqarneratigullu - sanaartugaareer-
sumut naapertuuttuunissaa qulakkeer-
neqassaaq. 

6.2 Illoqarfiup ilaanut pilersaaruteqarfiusu-
mi sanaartukkat nutaat allat silataat pi-
ngaarnertut qisuussapput qaliaallu qer-
nertumik qalissiaqassallutik. 

6.3 Sanaartorfimmi D-mi sanaartukkat In-
spektørbakkenimi sanaartoriaaseq malil-
lugu sananeqassapput. Tamatuma ki-
ngunerissavaa iikkat silataaniittut qi-
sunnik ammukaartunik qallerneqarnis-
saat qaliaallu sivingasut 20-300-nik ima-
luunniit 45-500-nik sivingatigalutik. 

6.4 Silaannarissarfiit assigisaallu sanaartuk-
kat ilaatttut ilaatinneqassapput aammalu 
sanaartukkap titartarneqarneranut ilaa-
tillugit naleqqussarneqassallutik. 

6.5 Tekniknikkimut atortut innaallagissa-
millu sakkukillisaaviit siunertaqarluar-
tumik inissinneqassapput, taamaalillutik 
ataatsimut isigalugit sumiiffimmut ta-
kussunarsaataannginniassammata. 

§ 7  Tekniknikkimut atortut 

7.1 Teknikkikkut pilersuutit soorlu kuuffis-
suit, innaallagissamut imermullu aqqutit 
nunap iluatigoortinneqassapput. 

7.2 Pilersuinermi aqqutit soorlu innaallagis-
samut imermullu aqqutit ataqqineqas-
sapput qaavisigullu sanaartortoqassana-
nani. Allanngortiterinerit Nukissiorfiit 
isumaqatigiissuteqarfiginerisigut pis-
sapput malittarisassallu atuuttut malin-
neqassapput. 

7.3 Imikoorut tamarmi kuuffissuartigut 
kuutsinneqassaaq. Nunap qaavata ernga, 
imaarsaanermi imeq illullu qalianit 
imeq kuuffissuartigut kuutsinneqas-
sanngilaq, kuutsinneqassallunili illut, 
aqquserngit, pisuinnaat aqqutaat, sa-
naartorfiunngitsut assigisaalluunniit eq-
qaaniittut akornusernagit - assersuutiga-
lugu kussiatigut kuutsitsinikkut. 

7.4 Sanaartukkat nutaat kuuffissuarnut atta-
vilerneqassapput. 

7.5 Nutaamik illuliat pisortat imermik piler-
suiffianut atassuserneqassapput. 

7.6 Illoqarfiup ilaanut pilersaarusiorfiusup 
iluani igitassanut containerit inissinne-
qarsinnaapput tamatumunnga atatillugu 
Nuup Kommuneata malittarisassai naa-
pertorlugit. 

7.7 Illoqarfiup ilaanut pilersaaruteqarfiusu-
mi qaammaqqusersuinermi qulliit por-
tunerpaaffimmikkut 3,5 miiteriussapput. 

Arsaattarfimmi kiisalu timersortarfinni 
sunngiffimmilu atortuuteqarfinni allani 
allatut qaammaqqusersuinissaq akuer-
sissutigineqarsinnaavoq. 

 

§ 8 Nunaminertat sanaartorfigineqann-
gitsut 

8.1 Sanaartornerni atortulersuinernilu nu-
namik nalimmassaanermi nuna sapin-
ngisaq tamaat mianersuunneqassaaq. 

8.2  Nunamik nalimmassaareernermi ava-
tangiisit sanaartornerni atortulersuiner-
nilu ilaatinneqanngitsut isikkorisima-
saattut iluarsaanneqassapput aammalu 
sumiiffimmi qaartiterinerni assartuiner-
niluunniit qaartiternerlukut siaruaassi-
masinnaasut salinneqassapput. 

8.3 Nunaminertat sanaartorfigineqanngitsut 
naasutaat nunaminertalluunniit qaavi, 
sanaartorneq aallatigulluunniit suliaqar-
neq pissutigalugu aserorneqarsimasut, 
isikkorisimasaaattut iluseqartilerlugit 
iluarsaanneqassapput. 

8.4 Nunaminertat sanaartorfigineqanngitsut 
sunilluunniit sivisunerusumik ilitsivigi-
neqassanngillat.  

8.5 Illoqarfiup ilaanut pilersaaruteqarfiusu-
mi atortunik sanaartukkanillu piginnittut 
illoqarfiup ilaanut pilersaaruteqarfiusu-
mi nunaminertat eqqiluitsuunissaat sali-
gaatsuutinnissaallu qulakkiissaavaat. 

§ 9 Illoqarfiup ilaanut pilersaarummik 
atorunnaarsitsineq 

9.1 Illoqarfiup ilaanut pilersaarummik, nr. 
1D4-2, Arsaattarfeqarfik, akuerineqar-
tumik tamanut saqqummiussinikkut Ar-
saattarfeqarfimmut illoqarfiup ilaanut 
pilersaarut, 1D4-1, juni 2001-imeersoq 
atorunnaarsinneqarpoq. 

9.2 Illoqarfiup ilaanut pilersaarutip 1A7-1-
ip, Inspektørbakkenip ilaa illoqarfiup 
ilaanut pilersaarummi matumani pine-
qartoq matumuuna atorunnaarsinneqar-
poq 

 



AKUERSISSUTIGINEQARNERANI ATSIORNERIT 
Illoqarfiup ilaanut pilersaarut, 1D4-2, Arsaattarfeqarfik 

 

Juuni 2005 Nuup Kommunea 10 

AKUERSISSUTIGINEQARNERANUT ATSIORNERIT 
Inaarutaasumik akuersineq 

Matumuuna illoqarfiup ilaanut pilersaarut, 1D4-2, Arsaattarfeqarfik, Nuup Kommuneata Kommu-
nalbestyrelsianit akuersissutigineqarpoq ulloq 20. juni 2005. 

 

 

 

Nuup Kommunea, ulloq 

 

 

______________________________  _____________________________ 

Agnethe Davidsen / Kim Hvistendahl  
Borgmesteri   Allaffissornermi pisortaaneq 

 

 

 

 

Tamanut saqqummiunneqarpoq inaarutaasumik atuutilersutut ulloq 21. september 2005.  






